
Kestionariu ba Partidu politiku no Koligasaun sira
iha Eleisaun Parlamentar Antesipada 2018

Pergunta Jeral:

1. Saida mak Partidu Politiku ka Koligasaun ida ne’e nia vizaun estratéjiku ba
dezenvolvimentu iha Timor-Leste iha tinan lima oin mai?

2. 0Oinsd ka programa prioridade saida de’it mak Partidu Politiku ka Koligasaun ida ne’e
sei lori atu realiza vizaun estratéjiku ida ne’e?

3. Oinsd Ita Boot nia Partidu ka Koligasaun nia estratéjia atu asegura partisipasaun no
reprezentasaun feto iha ita nia demokrasia.

Finansas Estadu:

1.

Hahu hosi 2012 Timor-Leste nia reseita husi mina no gas tun maka’as no lalais, no
iha tinan oin (2018) sei tun ba maizumenus tokon $80, no para iha 2021. Maske
Timor-Leste nia posu mina Bayu Undan atu hotu no posu greater sunrise kontinua iha
inserteza, setor produtivu sira hanesan agrikultura, fabrika no turizmu seidauk iha
kreximentu.

Politika saida mak Ita-Boot nia partidu ka koligasaun sei trasa atu hasa’e ekonomia Timor-
Leste no sustenta finansas estadu bainhira mina-rai sei maran?

. Besik kada tinan, Governu viola Fundu Petroliferu (FP) nia matadalan Rendimentu

Sustentavel Estimadu (RSE), no iha tinan hirak oin mai 2018-2021 tuir planu Governu sei
gasta besik dala haat (4) RSE ka 74% estadu nia despeza sei mai husi FP. Politikaida-ne’e
sai hanesan ameasa boot ba estadu nia sustentabilidade, no FP bele mamuk iha tinan
sanulu oin mai.

Karik eleitu, oinsd mak Ita-Boot sira sei garante FP nia sustentabilidade iha futuru?

. Dezde tinan balu ona, Governu hahi implementa projetu industria petréleu Tasi

Mane iha Kosta Sil, no gasta ona besik tokon $230. Projetu ida-ne’e sei presiza biliaun
babiliaun tan husi povu nia osan. Maibé, ajénsia internasionadl, peritu independente sira,
akadémiku no peskizaddr sira husi nasaun laran la fiar katak projetu boot sira sei hetan
retornu finansial no sosial boot liu ninia investimentu no impaktu.

Ita-Boot nia partidu ka koligasaun hanoin projetu ida-ne’e bele fé benefisiu ba povu Timor-
Leste nia futuru? Se lae, saida mak Ita-Boot sira sei halo atu kansela projetu ida ne’e, no oinsd
ita bele uza rekursu ne’ebé hetan libertasaun bainhira Tasi Mane kansela ona?



4. Timor-Leste asina ona kontratu empréstimu ho valor total tokon $400, no iha planu
atu foti empréstimu liu biliaun $1.2 entre 2018-2025. Maioria osan deve ne’e sei selu
ba projetu boot ho retornu ne’ebé la klaru hanesan Tasi Mane, aeroportu Dili, estradano
auto estrada no La’o Hamutuk haree katak deve sei sai problema boot ba Timor-Leste
bainhira mina maran ona no Timor-Leste tenke selu ba ninia kreditor sira.

Ita-Boot nia partidu ka koligasaun konkorda ho politika empréstimu ida-ne’e? Se lae, oinsd
mak Ita-Boot sei evita Timor-Leste nia deve kontinua sa’e to’o nivel ne’ebé la sustentdvel?

5. Dezde periodu hirak ona Governu sira sempre hatete katak sira-nia prioridade mak
agrikultura, bee moos, edukasaun, no saude. Maibé asuntu sira ne’e simu de’it 20% hosi
Orsamentu Estadu. Relatoriu Dezenvolvimentu Umanu 2018 nian rekomenda atu politika
na’in sira hasa’e investimentu iha saide no aloka 25% hosi Orsamentu Estadu ba
edukasaun, hanesan pratika internasional ne’ebé di’ak. Investimentu iha set6r sira-ne’e sei
bele asegura Timor-Leste hetan nia poténsia ba oin. Maibé atu aumenta persentajen
Orsamentu ba edukasaun no satde, presiza foti osan hosi setor seluk.

Setor saida de’it mak sei sai prioridade ba Ita-Boot nia partidu ka koligasaun no Ita-Boot sira
sei hasai osan hosi setdr ida ne’ebé atu nune’e bele realoka ba asuntu prioridade sira?

Ekonomia

1. Tinan-tinan, Timor-Leste importa ai-han husi rai-li'ur, no deficit komérsiu ba bens
no servisu liu biliaun ida kada tinan. Maski nune’e, Governu deside ona atu harii portu
Tibar atu fasilita importasaun. Maibé, produtu baratu importa husili'ur halo difisil liutan
ba agrikultér sira iha railaran hodi kompete, no ida-ne’e hamenus ita-nia produsaun.

Politika saida mak Ita-Boot sira nia partidu sei halo atu hamenus importasaun no maximiza
produsaun lokdl ba konsumsaun lokdl?

2. Timor-Leste nia populasaun maioria ho idade nurak no foin-sa’e. Foin-sa’e barak too
oras ne’e laiha servisu no universidade sira kontinua produs graduadu barak, maibé kampu
de traballu limitadu liu atu simu sira.

Oinsd partidu politiku ka koligasaun nia programa atu kria kampu traballu ba foin-sa’e sira
ne’ebé buka hela servisu no ba sira-ne’ebé gradua husi universidade tinan-tinan?

3. Daudauk ne’e, Timor-Leste nia povu mane, feto no labarik sira seidauk hetan
edukasaun no saide ho kualidade, maibé alokasaun iha orsamentu estadu kontinua
menus duké aeroportu, portu, projetu Tasi Mane, ZEESM no estrada boot sira.

Saida mak Ita-Boot nia partidu sei halo atu resolve problema ida-ne’e?

4. Tha Timor-Leste oras ne’e daudaun produtividade setor agrikultura ki'ik liu
kompara ho nasaun vizifiu sira tanba agrikultér sira nia produtividade no més
produtividade rai agrikultura nian ki'ik liu. Alende ne’e, rai produtivu barak mak oras-ne’e
lakon ona tanba uza ba harii infrastrutura sira. Ida-ne’e halo agrikultér sira susar atu
hadi’ak sira-nia kondisaun moris no mos halo ita kontinua depende maka’as ba
importasaun produtu agrikultura husi rai-li'ur.

Saida mak Ita-Boot sira hanoin kona-ba kondisaun ne’e? Oinsd mak partidu politiku ka
koligasaun nia estratéjia atu hadi’ak produtividade iha setor agrikultura nune’e bele hadi’a
agrikultor sira nia moris no hamenus dependénsia ba importasaun agrikultura husi rai li'ur
iha tinan lima oin mai?



5. Peskiza Demografiku no Satide 2016 nian hatete katak niimeru labarik ne’ebé sofre
hosi todan-menus (wasting) aumenta hosi 19% iha 2010 ba 24% iha 2015. Labarik
sirane’ebé ho nutrisaun la di'ak hetan impaktu fiziku nomos psikoléjiku no sira seilabele
atinje sira nia poténsia tomak bainhira sira sai adultu no tama ba forsa laboral.

Saida mak ita boot-nia partidu ka koligasaun sei halo atu responde ba problema ida ne’e no
asegura katak labarik hotu-hotu iha Timor-Leste hetan nutrisaun ne’ebé adekuadu?

Politiku, Demokrasia no Seguransa

1. Tha setor edukasaun, ita observa seidauk iha konkordansia iha planu, entaun politika
sira hetan mudansa bainhira governu troka. Inkonsisténsia ida-ne’e f6 impaktu negativu
boot ba mestre no alunu iha rai tomak. Ezemplu hanesan foin daudaun, Ministériu muda
kurrikulu Pre-eskolar no Ensinu Baziku ho impaktu katak livru barak ne’ebé dezenvolve ho
orsamentu estadu no kolaborasaun husi sosiedade sivil rai hela iha armazén no parese sei
la uza ona.

Saida mak Ita-Boot sira nia partidu ka koligasaun nia planu edukasaun nian no ba kurrikulu
no livru sira-ne’e hodi estudante sira sei la sai vitima ba mudansa politiku sira?

2. Relatoriu CAVR “Chega!”, KPP-HAM Indonézia, Komisaun Peritus ONU rekomenda
atu Kkria Tribunal Internasional hodi julga autér krime kontra umanidade iha Timor-
Leste husi tinan 1975-1999. Maibé, autér krime grave sira-ne’e nafatin livre iha
Indonézia no kaer podér boot, no sira seidauk ba hatan iha tribunal.

Politika saida mak Ita nia partidu ka koligasaun sei halo atu hakotu impunidade ba krime
pasadu?

3. Okupasaun Indonézia iha Timor-Leste halakon ema barak ho obrigatériamente.

Ita-Boot sira hanoin katak Timér-Leste bele retifika Konvensaun Internasiondl ba Ema Lakon
(International Convention for the Protection of All Persons from Enforced Disappearance) ka
lae?

4. Iha tinan 2013-2015, iha operasaun militar boot iha Timor-Leste ba buka, kaer no
oho Mauk Moruk ho nia elementu sira. Operasaun ida ne’e halakon tiha sidadaun sira-
nia direitu no liberdade fundamentdl no respeitu ba estadu nia prinsipiu kona-ba direitu
demokratiku.

Saida mak ita-boot partidu ka koligasaun sei halo atu Timor-Leste labele repete tan politika
ida ne’e?

